
聽鶯曲

作者：徐熥　明

送逺曲

本作品收錄於《幔亭集 (四庫全書本)/卷03》和《幔亭集/卷03》

條風淡蕩春將半，倚欄忽聽鶯聲亂。

隔竹綿蠻别様啼，遶林睍睆相呼喚。

相喚相呼不住聲，聲聲偏動冶逰情。

王孫載酒青樓醉，美女尋芳紫陌行。

青樓紫陌春風徧，一種嬌聲千萬變。

彷彿秦筝出谷聞，依稀羌笛隨風囀。

秦筝羌笛韻悠揚，幾處歡娛幾斷腸。

閨中少婦悲征戍，路上行人憶故鄉。

故鄉��何許，鶯聲何太苦。

征戍隔遼陽，聞鶯空自傷。

鶯來鶯去自年年，聽此啼聲倍可憐。

百年愁鬢聲中改，九十春光舌上遷。

莫嘆韶華如轉轂，愛鶯且賦聽鶯曲。

但得長聞栁外聲，何辭頻進杯中醁。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

